B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo
Z A P I S N I K
sa 51. sjednice Ekonomsko-socijalnog vijeća za područje Kantona Sarajevo održane 01.09.2015.  godine u zgradi Kantona Sarajevo, u Multimedijalnoj sali

(Ul. R. Dž. Čauševića broj 1.), sa početkom u 15,00 sati

Sjednici su prisustvovali:

· ispred Vlade Kantona Sarajevo: Karolina Karačić, potpredjednica vijeća, Muharem Šabić i Jasmin Halebić, članovi Vijeća;

· ispred KO Saveza sindikata Sarajevo: Franjo Rener, potpredsjednik Vijeća, Faruk Bešlić, Himzo Devedžija i Ramiz Čustović, članovi Vijeća. 

· ispred Udruženja poslodavaca Kantona Sarajevo: Safudin Čengić, predsjednik Vijeća, i Nijaz Skenderagić, član Vijeća.

Od stručnih saradnika sjednici su prisustvovali: Enisa Demić, pravni savjetnik i Miralem  Dedović, u svojstvu sekretara vijeća.

Sjednici nisu prisustvovali iz opravdanih razloga: Muhamed Pilav, član Vijeća Vijeća ispred Udruženja poslodavaca Kantona Sarajevo i Adem Šerak i Himzanija Adnan, članovi Vijeća ispred Kantonalnog odbora Saveza samostalnih sindikata sarajevskog kantona.

Ispred izvjestioca sjednici su prisustvovali: Hasan Zemanić, pomoćnik ministra pravde i uprave Kantona Sarajevo, Zlata Avdić, sekretar Ministarstva finansija Kantona Sarajevo.
Sjednici je pristustvala Lamija Bojadžić, šef press službe Kantona Sarajevo.

Sjednicu je otvorio predsjednik Vijeća, mr. Safudin Čengić i dao na razmatranje prijedlog dnevnog reda kao u pozivu. Vijeće je prihvatilo prijedlog, nakon čega je jednoglasno usvojen slijedeći:

DNEVNI RED
1. Usvajanje zapisnika sa 50. sjednice Ekonomsko-socijalnog vijeća za područje KS;

2. Informacija o pripremi propisa koji uređuje cijenu gradskog prevoza za nezaposlena lica u Kantonu Sarajevo;

3. Prednacrt zakona o državnoj službi u Kantonu Sarajevo (konsultacije);

4. Definisanje termina za održavanje tematske sjednice Ekonomsko-socijalnog vijeća za područje Kantona Sarajevo, tema: Strategija razvoja Kantona Sarajevo 2020;

5. Odgovor Kantonalne uprave za inspekcijske poslove;

6. Tekuća pitanja.

AD-1.) Usvajanje zapisnika sa 50. sjednice Ekonomsko-socijalnog vijeća za područje 
             Kantona Sarajevo

Na zapisnik nije bilo primjedbi, te je donijet  slijedeći:

ZAKLJUČAK

1. Usvaja se zapisnik sa 50. sjednice Ekonomsko-socijalnog vijeća za područje Kantona Sarajevo.

AD-2) IInformacija o pripremi propisa koji uređuje cijenu gradskog prevoza za nezaposlena lica u 
Kantonu Sarajevo

U uvodnom dijelu predsjednik Vijeća, Safudin Čengić, je konstatovao da ispred Ministarstva saobraćaja sjednici ne prisustvuje ministar, niti lice ovlašteno od strane ministra u svojstvu izvjestioca. S obzirom da sjednici nije prisutstvovao pozvani izvjestilac, uvodne napomene o razlozima stavljanja predmetne tačke na dnevni red ove sjednice Vijeća dao je predsjednik Čengić, ističući da su informaciju o utvrđivanju cijene gradskog prevoza za nezaposlena lica u Kantonu Sarajevo prenijela sredstva javnog inforimisanja. 

Član vijeća Muharem Šabić, ministar privrede, je upoznao prisutne da Vlada Kantona Sarajevo nije donijela propis kojim se uređuje navedeno pitanje.

Nakom diskusije u kojoj su učestvovali Safudin Čengić, Muharem Šabić, Jasmin Halebić i  Himzo Devedžija, donijet je jednoglasno slijedeći
ZAKLJUČAK

1. Vlada Kantona Sarajevo, će prije donošenja propisa kojim se uređuje cijena gradskog prevoza za nezaposlena lica u Kantonu Sarajevo, isti dostaviti Ekonomsko – socijalnom vijeću za područje Kantona Sarajevo, na mišljenje.
2. Ovaj zaključak će se u formi obavijesti dostaviti Vladi Kantona Sarajevo i Ministarstvu saobraćaja Kantona Sarajevo.
AD-3) Prednacrt zakona o državnoj službi u Kantonu Sarajevo (konsultacije)
Uvodno izlaganje dao je Hasan Zemanić, pomoćnik ministra pravde i uprave Kantona Sarajevo. Nakon kraće rasprave po ovoj tačci dnevnog reda u kojoj su učestvovali Safudin Čengić, Franjo Rener, Faruk Bešlić i Jasmin Halebić, donijet je slijedeći:

ZAKLJUČAK
1. Obavezuju se socijalni partneri da u roku od 7 dana Ministarstvu pravde i uprave Kantona Sarajevo dostave eventualne primjedbe i sugestije na predmetni zakon. 
2. Vijeće traži od Vlade Kantona Sarajevo, da nakon što utvrdi Prednacrt, a prije dostavljanja istog Skupštini Kantona Sarajevo isti dostavi Vijeću, na mišljenje.
3. Ovaj zaključak će se u formi Obavijesti dostaviti Vladi Kantona Sarajevo i Ministarstvu pravde i uprave Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-4) Definisanje termina za održavanje tematske sjednice Ekonomsko-socijalnog vijeća za područje Kantona Sarajevo, tema: Strategija razvoja Kantona Sarajevo 2020
Uvodne napomene dao je predsjednik Safudin Čengić, te članovi Vijeća kao i predlagač navedene        tematske sjednice. Nakon diskusije Vijeće je usvojilo slijedeći:

ZAKLJUČAK
1. Tematska sjednica  Ekonomsko – socijalnog vijeća za područje Kantona Sarajevo sa temom Strategija razvoja Kantona Sarajevo 2020, održat će se dana 29.09.2015. godine u 12,00 sati, s tim da će se mjesto održavanja naknadno utvrditi.
2. Zadužuje se Zavod za planiranje razvoja Kantona Sarajevo da materijal iz taćke 1. ovog zaključka dostavi stručnoj službi  Ekonomsko – socijalnog vijeća za područje Kantona Sarajevo, najkasnije do 15.09.2015. godine, a kako bi se isti pravovremeno dostavio socijalnim partnerima u cilju uključivanja svih organizacija za koje socijalni partneri smatraju da trebaju biti uključene u kreiranje konačnog teksta Strategije razvoja.

3. Koordinaciju realizacije ovog zaključka preuzeo je član Ekonomsko – socijalnog vijeća za područje Kantona Sarajevo ispred Vlade Kantona Sarajevo, Halebić Jasmin, ministar finansija Kantona Sarajevo.
4. Ovaj zaključak će se u formi obavijesti dostaviti Vladi Kantona Sarajevo, Ministarstvu finansija Kantona Sarajevo i Zavodu za planiranje razvoja Kantona Sarajevo u skladu sa Uredbom o postupku i načinu pripremanja, izrade i dostavljanja propisa.


AD-5) Odgovor Kantonalne uprave za inspekcijske poslove
Uvodne napomene po ovoj tačci dnevnog reda dao je predsjednik Safudin Čengić, ističući da je namjera uvrštavanja ovog akta u dnevni red sjednice, bila informisanje Vijeća da Kantonalna uprava za inspekcijske poslove Kantona Sarajevo nije prihvatila ni jedan od amandamana na Nacrt zakona o inspekcijama Kantona Sarajevo podnijetih od strane Ekonomsko socijalnog vijeća. 

Nakon diskusije po ovoj tačci dnevnog reda u kojoj su učestvovali: Safudin Čengić, Franjo Rener, Jasmin Halebić i Muharem Šabić, Vijeće je usvojilo slijedeći: 

 ZAKLJUČAK
1. Članovi Vijeća ispred Vlade Kantona Sarajevo, preuzimaju obavezu da će Vlada Kantona Sarajevo u predstojećem postupku razmatranja i donošenja zakona o inspekcijama Kantona Sarajevo, posebno razmotriti primjedbe Ekonomsko – socijalnog vijeća za područje Kantona Sarajevo i s tim u vezi osnovanost Odgovora Kantonalne uprave za inspekcijske poslove broj:14-02-49-00790/15 od 03.07.2015. godine.

2. Ovaj zaključak će se u formi Obavijesti dostaviti Vladi Kantona Sarajevo i Kantonalnoj upravi za inspekcijske poslove Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD 6.) Tekuća pitanja

U okvru ove tačke dnevnog reda Zlata Avdić, sekretar Ministarstva finansija Kantona Sarajevo je prisutne izvjestila da je u proceduri razmatranja zakon o porezu na dobit, te da je nadležno tijelo Federacije Bosne i Hercegovine tražilo izjašnjenje skupština kantona o navedenom propisu.

S tim u vezi, zatražila je određenje Vijeća da li je potrebno da se Vijeću dostavi navedeni materijal a u svrhu razmatranja i davanja mišljenja o istom.

Nakon diskusije po ovoj tačci dnevnog reda a na prijedlog predsjednika Safudina Čengića, Vijeće je usvojilo slijedeći: 
 ZAKLJUČAK
1.  Vijeće je od strane Ministarstva finansija Kantona Sarajevo zaprimilo usmenu informaciju da je u proceduri razmatranje i donošenje zakona koji se odnosi na porez na dobit, te je s tim u vezi zauzelo stav da je potrebno isti dostaviti Vijeću na mišljenje.
Sjednica je završena u 17,00 sati.

	Broj: ______________

